
A QUEN VAI DIRIXIDA?
Trátase  dunha  materia  opcional  de  4º  ESO,

recomendable  para  aqueles/as  alumnos/as  que

desexen  coñecerse  mellor  eles/elas  mesmos/as  así

como o seu contorno, antes de decidir que estudos

cursar e que profesión desenvolver.

Existe unha vinculación directa entre esta materia e

os  principios  pedagóxicos  nos  que  se  explicita  a

potenciación  da  aprendizaxe  significativa  para  o

desenvolvemento das competencias que promovan a

autonomía e a reflexión. En particular, a competencia

emprendedora e a competencia persoal, social  e de

aprender a aprender. A competencia emprendedora é

entendida como unha maneira de enfocar a realidade

que require pensamento crítico e creativo, destrezas

para traballar de maneira colaborativa, perseveranza

e  iniciativa  para  buscar  solucións  a  problemas  e

necesidades  da  contorna.  A  competencia  persoal,

social e de aprender a aprender prevé a reflexión do

alumnado  sobre  si  mesmo,  a  súa  colaboración  con

outros de forma construtiva e inclusiva, e a xestión do

tempo,  da  aprendizaxe  e  do  seu  desenvolvemento

profesional. 

FORMACIÓN E ORIENTACIÓN
PERSOAL E PROFESIONAL 

Esta materia ofrécelle ao alumnado a posibilidade de

profundar no coñecemento de si mesmo, descubrindo

as súas calidades persoais como potencial de valor, e

aproximarse ao ámbito das ciencias relacionadas co

estudo  dos  comportamentos  humanos,  sociais  e

culturais.  Facilítaselle,  ademais,  o  achegamento  ás

distintas  opcións  formativas  e  de  emprego  que  lle

proporciona  a  contorna  para  favorecer,  desde  o

coñecemento  da  realidade,  o  proceso  de  toma  de

decisións  sobre  a  súa  vocación  e  o  seu  itinerario

académico cunha futura proxección profesional.

Desenvólvese a partir de aprendizaxes significativas,

funcionais  e  de  interese  para  o  alumnado  e  está

organizada ao redor da adquisición duns obxectivos

que  tratan,  en  primeiro  lugar,  de  espertar  no

alumnado a curiosidade por entenderse non só como

individuos  illados,  senón  como  suxeitos  sociais  e

culturais. En segundo lugar, que o alumnado coñeza e

aprenda as habilidades persoais e sociais necesarias

para  participar,  crear  e  desenvolverse  nos  grupos

humanos  cos  que  interactúa  dentro  do  ámbito

persoal, social,  académico e profesional. En terceiro

lugar, que o alumnado transfira as aprendizaxes a un

plano  práctico  e  desenvolva  o  seu  propio  proxecto

persoal, académico e profesional.



OBXECTIVOS: 
OBX1. Comprender os procesos físicos e psicolóxicos

implicados  na  cognición,  a  motivación  e  a

aprendizaxe,  considerando  os  factores  persoais  e

socioculturais  que  interveñen  na  configuración

psicolóxica da persoa, para obter un bo coñecemento

axeitado de si mesmos que lles permita construír o

seu proxecto persoal de vida.

OBX2.  Analizar  e  describir  aqueles  elementos  da

madurez  que  condicionan  os  comportamentos,

identificando as calidades persoais e de relación social

propias e dos demais, desenvolvendo estratexias de

xestión  emocional  e  do  propio  proceso  de

aprendizaxe,  e  estratexias  e  habilidades  sociais

adecuadas  para  mellorar  o  desempeño  no  ámbito

persoal,  social  e  académico  e  lograr  maior  control

sobre  as  accións  e  as  súas  consecuencias,  e

potenciar  aquelas  calidades  persoais  no  alumnado

que favorecen a autonomía  e permiten afrontar  de

forma eficaz os novos retos aos que se van enfrontar

na súa entrada á idade madura. 

OBX3.  Explorar  as  oportunidades  académicas  e

profesionais  que  ofrece  a  contorna,  descubrindo  e

priorizando  as  necesidades  e  intereses  persoais  e

vocacionais e desenvolvendo o espírito de iniciativa e

de superación, así como as destrezas necesarias na

toma de  decisións,  para  levar  a  cabo  un  proxecto

persoal,  académico  e  profesional  propio  e  realizar

unha primeira aproximación ao deseño dun plan de

procura activa de emprego.

OBX4. Coñecer e comprender o ser humano, nas súas

dimensións  social  e  antropolóxica,  e  atender  á

variedade de sociedades e culturas,  analizando con

empatía  a  súa  diversidade  e  complexidade  desde

diferentes  perspectivas  para  comprenderse  a  un

mesmo e interactuar cos demais desde o respecto á

diversidade  persoal,  social  e  cultural,  e  fomentar  o

espírito crítico.

RESUME DE CONTIDOS:

Os contidos da materia distribúense en tres bloques

temáticos:

Bloque  1.  O  ser  humano  e  o  coñecemento  dun

mesmo.   Refírese  ao  coñecemento  do  ser  humano

desde a perspectiva das ciencias humanas e sociais

relacionadas  coa  psicoloxía,  a  antropoloxía  e  a

socioloxía.

Bloque  2.  Formación  e  orientación  persoal  e

profesional  cara  á  vida  adulta.  Trata  de  facer  un

exercicio  de  autocoñecemento  sobre  calidades

persoais propias e dos demais; de orientación cara á

formación  académica  e  profesional  para  coñecer  a

oferta  formativa  da  contorna  e  optimizar  a  xestión

dos  itinerarios  de  aprendizaxe;  a  orientación

profesional vinculada á exploración de contextos de

traballo,  que  permita  coñecer  o  funcionamento  do

mercado  laboral,  as  formas  de  emprego  e  a

importancia  da  iniciativa  emprendedora,  así  como

cuestións  relacionadas  coa  incorporación  das

tecnoloxías  e  ferramentas  dixitais,  valorando  a  súa

utilidade na procura de oportunidades. 

Bloque 3. Proxecto persoal, académico-profesional e

aproximación á busca activa de emprego. Trátase de

deseñar  un  proxecto  de  orientación  persoal,

académico e profesional e de aproximación á procura

activa  de  emprego.  Os  plans  que  o  constitúen

abórdanse desde un enfoque competencial e práctico,

que favorece a súa elaboración de maneira progresiva

en función do grao de afondamento das aprendizaxes

que vaian logrando ao longo do curso.


